
  కళాపూర్ణోదయము





     

    గులహృదయస్థలుల్వొడిచికొంచక తోడన పోటుగంట్లఁదూ 

    ఱె లలనయౌరయొక్కొకతఱిఁబువుఁబోండ్లుకటారిక త్తియల్



ఉ. కీర్తనపాత్రచిత్రమృదుగీతకళాకలనప్రవీణతన్

    నర్తన నైపుణీవిలసనంబుల పెంపున నత్యపూర్వని 

    ర్వర్తితపంచబాణ సమద క్రియలన్ హరిణాక్షి యప్సరః 

    కీర్తిబలెన్ హరింపఁదొడఁగె న్విటసంచయచిత్తవిత్తముల్ .



ఉ. ఆరమణీశిఖామణి మహావిభవంబున నొక్కనాఁడు సిం 

    గారము లెంతయు న్మెఱయఁగాఁ జెలికత్తెలతోడఁ జేటికా 

    వారముతోడ వింతచెలువంబు నయంబుఁ దలిర్పఁగా వసం 

    తోరువిలాసభాసురపుపవనంబున కేఁగి యచ్చటన్. 



సీ. క్రొన్నన ల్వలరాచమన్ననల్ గనఁ గర

                         మల్లిక ల్గొనియున్న మల్లికలును 

    సంతానముల కళిసంతానములయాట

                         పాటల ములుచూపుపాటలములు 

    ఠీవి చేకొన్నవూఁదావిచేఁ బథికాంత

                         రంగముల్ నొంచునారంగములును 

    మారుమే లైనబంగారుమేడలఁ బొల్ప

                         భంగి యై మించుసంపంగిగములు 



గీ. మంజులము లై కనంబడువంజులములుఁ 

   గుందములును వాసంతీకాబృందములును

		 ఈ పేజీలో చివరి మార్పు 12 మార్చి 2019న 00:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

